
Reykjavík, 15. janúar 2008.

Til allsheijamefiidar Alþingis.

Varðar frumvarp tíl laga um meðferð sakamála.

I. Inngangur
Ábendingar mínar lúta fyrst og fremst að kafla um ákæruvaldið en auk þess mun ég 
víkja að örfáum öðrum efnisatriðum. Ekki má líta svo á að ég sjái ekki annað 
athugavert við frumvarpið. Þar mætti margt öðru vísi vera að mínum dómi.
Mér hugnast betur að tala um meðferð refsimála heldur en meðferð sakamála og getur 
verið að orðið refsimál komi fyrir í þeim texta sem ég rita í stað orðsins sakamál. Tek 
ég þó fram að mér fínnst þetta ekki skipta miklu máli. Vil þó benda á 1. gr. 
frumvarpsins þar sem segir: „Þau mál öll, sem handhafar ákœruvalds höfða til 
refsinear lögum samkvæmt, skulu sæta meðferð eftir ákvœðum laga þessara, nema 
öðru vísi sé fyrir mœlt í lögum. “ (Undirstrikun bn). Auk þess má benda á hugtökin 
refsirétt, refsilög, refsilaganefnd o.s.frv.

II. Ákæruvaldið.
Ég geri ekki athugasemdir við einstakar greinar frumvarpsins heldur endurskrifa 
kaflann, þ.e. er III. kafla fhunvarpsins. Fylgir kaflinn þessu erindi ásamt 
athugasemdum. Sama lagagreinafjölda er haldið í kaflanum og leitast er við að skipa 
honum með áþekkum hætti og gert hefur verið í frumvarpinu. Ekki fylgir ítarleg 
umsögn um greinar kaflans en flestar greinamar skýra sig sjálfar.

III. Nokkrir punktar.
1. Varnarþing.
Þótt vamarþingsreglur í 50. gr. frumvarpsins þurfi e.t.v. ekki að framkvæma þannig að 
þær leiði til verulegra breytinga á gildandi reglum er ljóst að lagt er til að það verði 
aðalregla að mál skuli höfða á heimilisvamarþingi. Ég tel að aðalregla gildandi laga 
þ.e.a.s. regla um brotavamarþing, sé betri, eðlilegri og jafhframt í samræmi við þá 
megin reglu að brot skuli rannsaka í umdæmi þar sem það var framið.
Jafnframt tel ég að gera þurfi vamarþingsreglur sveigjanlegri t.d. í ákveðnum mála- 
eða brotaflokkum. Sérstaklega hef ég í huga innflutning fikniefna. Allmörg dæmi eru 
þess að erlendir ríkisborgarar, búsettir erlendis séu stöðvaðir á Keflavíkurflugvelli eða 
Seyðisfirði við þessa iðju. I flestum tilvika er æskilegt að geta valið Héraðsdóm

Reykjavíkur sem vamarþing enda málin oft rannsökum á vegum lögreglustjórans á 
höfuðborgarsvæðinu en sakbomingur/ar gjaman í gæsluvarðhaldi á Litla-Hrauni.

2. Kærðar ákvarðanir skv. 52. gr. og 147. gr. Óhjákvæmilegar lagfæringar.
a. Bendi á að ákvörðun um að hætta rannsókn jafnvel að vísa kæru frá getur oft
verið tekin á 2. stigi ákæruvalds. í gildandi ákvæði er því miður ekki gert ráð fyrir því 
og heldur ekki í fhimvarpinu. Óhjákvæmilegt er að miða við að slík ákörðun verði 
tekin bæði hjá lögreglu og á 2. stigi ákæruvalds. Get ég ekki bent á skýrari reglur eða 
fyrirkomulag um þetta efni til að hafa sem fyrirmynd heldur en dönsku réttarfarslögin, 
sbr. 749. gr., sbr. einkum 721. gr.

d. í 147. gr. vantar heimild til að kæra ákvörðun sem tekin er á 2. stigi
ákæruvalds til ríkissaksóknara. Hins vegar er í 3. mgr. ijallað um kæru uppá 3. stig, 
þ.e. kærumál vegna ákvörðunar lögreglustjóra, sem má sleppa.

3. Birting dóms o.fl.
í 3. mgr. 185. frumvarpsins segir að ákærandi skuli birta dómsfellda dóm þegar við á. 
F.kki hefiir mér tekist að finna ákvæði í frumvarpinu um framkvæmd birtingar dóma 
og úrskurða, sbr. hins vegar XXIV. kafla frumvarpsins um birtingu ákæru.

4. Þingfesting.
Hef nokkrum sinnum lagt til að ákvæði og fyrirkomulag um þingfestingu yrði 
endurskoðað og þingfesting í mynd núgildandi laga lagt niður.

5. Ákærði sæki þing við aðalmeðferð.
Tel að ákærða eigi að vera skvlt að vera við aðalmeðferð máls nema dómari veiti 
honum leyfi til að víkja af þingi.

6. Skýrslutaka fyrir dómi á rannsóknarstigi skv. 59. gr.
Tel að ekki eigi að vera skylt, eins og nú er, að láta taka skýrslur af bömum sem
þolendum brota fyrir dómi enda getur þessi regla tafið og skaðað rannsóknina.
í athugasemdum með drögunum segir að ákvæðin í nosku lögunum um meðferð 
sakamála um skýrslutöku fyrir dómi hafi að nokkru leyti verið höfð sem fyrirmynd.
Ákvæðin í norsku lögunum eru að verulegu leyti ólík þeim sem tekin vom upp með 
lögum nr. 36/1999. Skýrslutakan í Noregi fer fram utan réttar., þ.e.a.s. um hana gilda 
ekki dómþingsreglur. Framkvæmdin er því á þann veg að skýrslan er tekin utan 
dómbings. veniulega á löereelustöð í sérútbúinni aðstöðu. af sérhæfum 
lögreglumanni/konu að viðstöddum dómara og þeim öðrum sem viðstaddir mega vera.



í Daranörku hefur skýrslutakan verið og er í höndum lögreglu. Þar var nýlega farið 
rækilega yfir málsmeðferð vegna kynferðisbrota gegn bömum og í kjölfar þess var 
eftirfarandi ákvæði bætt inn í réttarfarslögin til staðfestingar á gildandi framkvæmd 
eins og fram kemur í lögskýringargögnum:
§872. Politiets afhering a f et barn kan, nár afhoringen er optaget pá video 
(videoafhering), benyttes som bevis under hovedforhandlingen.

Ekki ætti neitt að vera því til fyrirstöðu að samskonar ákvæði yrði sett í réttarfarslög 
okkar og kveðið á um að skýrslur sem teknar eru á vegum lögreglu og ákæruvalds upp 
á myndband megi dómari taka til greina sem sönnunargagn. Megin máli skiptir að 
umgjörð og fyrirkomulag skýrslutökunnar uppfylli að öllu ieyti kröfixr um réttláta 
málsmeðferð.

7. Kærur á hendur starfsmönnum lögreglu og ákæruvalds vegna ætlaðra 
refsiverðra brota við framkvæmd starfa.

Tel mjög mikilvægt að kveðið verði á um hver rannsaka skuli hin ætluðu brot í 
réttarfarslögum. Eðlilegra að mínum dómi að því sé skipað í lögum um meðferð 
refsimála heldur en í lögreglulögum.
Sem kunnugt er fyrirkomulagið þannig í Danmörku að ákærendur á 2. stigi 
ákæruvalds, statsadvokater, annast rannsóknir bæði vegna ætlaðrar refsiverðrar 
háttsemi og vegna ætlaðra annars konar ávirðinga (adfærdssager), sbr. kafla 93b og 
93c í dönsku réttarfarslögunum.
í Noregi annast Spesialenheten for politisaker þessi mál frá 1. janúar 2005, sbr. 6. 
mgr. 67. refsiréttarfarslaganna norsku, sbr. lög nr. 13/2004. Var áður sinnt af Sefo.

8. Mál þeirra sem yngri eru en 15 ára. Tel æskilegt að ákvæði verði sett í 
réttarfarslög sem kveði á um heimildir lögreglu gagnvart þeim sem ftemja brot áður 
en þeir ná sakhæfisaldri, t.d. um heimild til að yfirheyra ósakhæfa, halda þeim á 
lögreglustöð o.s.frv. Sem kunnugt er hafa slík ákvæði verið sett í dönsk réttarfarslög, 
sbr. kafila 75b, e.t.v. að gefiiu tilefni.

9. Sameining mála.
Hafi mál verið höfðað á hendur sama einstaklingi fyrir tveimur dómstólum út af 
mismunandi sakarefiium er æskilegt að unnt að sé sameina málin með samkomulagi 
dómstólanna og e.a. ákærða og ákæruvalds.

Virðingarfyllst,



Bogi Nilsson
/v. ríkissaksóknari

III. KAFLI 
Ákæruvaldið.

18. gr.
1. Opinberir ákærendur eru ríkissaksóknari, héraðssaksóknarar, lögreglustjórar 

og þeir sem skipaðir eru eða ráðnir til þess að aðstoða þá við að reka refsimál fyrir 
dómstólum.

2. Hlutverk opinberra ákærenda er að tryggja, í samvinnu við lögreglu, að þeir 
sem afbrot fremja verði beittir lögmæltum viðurlögum.

3. Ákærendur skulu vinna að því að hið sanna og rétta komi í ljós og gæta 
jafht að þeim atriðum sem horfa til sýknu og sektar. Þeim ber jafhframt að hraða 
meðferð mála eftir því sem kostur er.

4. Ákærendum er skylt að gæta þagmælsku um atriði sem þeir fá vitneskju um 
í starfi sínu eða vegna starfs síns og leynt eiga að fara vegna lögmæltra almanna- eða 
einkahagsmuna. Tekur þetta til upplýsinga um einkahagi manna sem eðlilegt er að 
leynt fari, upplýsinga sem varða starfshætti ákæruvalds og lögreglu og fyrirhugaðar 
aðgerðir í þágu rannsóknar, og annarra upplýsinga sem leynt skulu fara samkvæmt 
lögum, stjómvaldsfyrirmælum eða eðli máls. Þagnarskyldan helst þótt látið sé af 
starfi.

19. gr.
1. Dómsmálaráðherra hefur eftirlit með framkvæmd ákæruvalds og getur 

krafíst þess að ríkissaksóknari láti í té gögn og greinargerð um meðferð einstakra 
mála.

2. Þau sérákvæði í lögum skulu haldast þar sem kveðið er á um að mál skuli 
því aðeins höfða að dómsmálaráðherra mæli svo fyrir. Þegar svo stendur á leggur 
ráðherra samþykki sitt á ákæru og áfrýjun og getur að auki gefið ríkissaksóknara 
fyrirmæli um meðferð máls, þar á meðal um rannsókn þess.

20. gr.
1. Ríkissaksóknari er æðsti handhafi ákæmvalds. Hann skal skipaður af 

dómsmálaráðherra ótímabundið. Skal hann fiillnægja lagaskilyrðum til skipunar í 
dómaraembætti við Hæstarétt og njóta sömu lögkjara og hæstaréttardómarar, eftir því 
sem við verður komið. Hann hefur embættisskrifstofu í Reykjavík.

2. Vararíkissaksóknari er staðgengill ríkissaksóknara og annast valdheimildir 
ríkissaksóknara í umboði eða forföllum hans. Dómsmálaráðherra skipar 
vararíkissaksóknara til fimm ára í senn. Hann skal fullnægja sömu lagaskilyrðum og 
ríkissaksóknari.

3. Dómsmálaráðherra er heimilt, samkvæmt ósk ríkissaksóknara, að skipa 
héraðssaksóknara, einn eða fleiri, til aðstoðar ríkissaksóknara við framkvæmd 
skyldustarfa hans samkvæmt lögum þessum, þar með að annast meðferð mála fyrir 
Hæstarétti.

4. Ríkissaksóknari getur falið öðrum héraðssaksóknurum meðferð einstakra 
mála fyrir Hæstarétti.

5. Ríkissaksóknari ræður annað starfsfólk til starfa við embætti sitt.

21. gr.
1. Ríkissaksóknari tekur ákvörðun um áfrýjun mála og annast meðferð þeirra 

fyrir Hæstarétti.
2. Ríkissaksóknari hefur eftirlít með öðrum opinberum ákærendum. Hann 

getur gefið öðrum opinberum ákærendum almenn fyrirmæli og leiðbeiningar og 
jafiiframt fyrirmæli um meðferð einstakra mála, þar með um að byija, halda áfram eða 
hætta meðferð máls.

3. Ríkissaksóknari ljallar um og afgreiðir kærur á ákvörðunum sem 
héraðssaksóknarar taka á 1. stigi. Ákvarðanir ríkissaksóknara eru endanlegar.

22. gr.
1. Dómsmálaráðherra skipar héraðssaksóknara ótímabundið og ákveður ^ölda 

þeirra að höfðu samráði við ríkissaksóknara. Þeir skulu fiillnægja skilyrðum til 
skipunar í embætti héraðsdómara.

2. Dómsmálaráðherra getur, að tillögu ríkissaksóknara, ráðið 
aðstoðarhéraðssaksóknara til starfa á skrifstofu héraðssaksóknara. Þeir skulu hafa 
lokið embættisprófi í lögfræði eða háskólaprófi í þeirri grein sem metið verður 
jafngilt. Aðstoðarhéraðssaksóknarar sinna þeim málum sem héraðssaksóknarar fela 
þeim.

3. Embættisskrifstofa héraðssaksóknara er í Reykjavík.
4. Héraðssaksóknarar annast meðferð mála fyrir héraðsdómstólum hvar sem er 

á landinu. Þeir hafa eftirlit með meðferð lögreglustjóra á refsimálum. Þeir íjalla um 
og afgreiða kærur á ákvörðunum sem lögreglustjórar hafa tekið í sambandi við 
meðferð refsimáls. Þeir geta gefið lögreglustjórum fyrirmæli og veitt leiðbeininar í 
einstökum málum eins og íýst er í 2. mgr. 21. gr.

6. Dómsmálaráðherra skipar forstöðumann héraðssaksóknara til fimm ára í 
senn. Staðgengill hans er sá héraðssaksóknari sem lengst hefur gegnt starfi ákæranda.

7. Forstöðumaður gegnir störfum héraðssaksóknara en hefur jafnframt með 
höndum stjóm embættisskrifstofu og ber ábyrgð á starfsemi hennar. Hann skiptir 
verkum milli héraðssaksóknara og skipar aðstoðarhéraðssaksóknurum til starfa 
samkvæmt almennum regliun sem ríkissaksóknari hefur samþykkt.

8. Forstöðumaður ræður aðra starfsmenn en héraðssaksóknara og 
aðstoðarhéraðssaksóknara og slítur ráðningu þeirra.

9. Dómsmálaráðherra skipar sérstakan héraðssaksóknara með aðsetur á 
höfuðborgarsvæðinu til þess að vera í fyrirsvari rannsóknar og eftirfarandi 
málshöfðunar vegna refsiverðra efnahagsbrota.

10. Dómsmálaráðherra getvu-, að tillögu ríkissaksóknara, ráðið 
aðstoðarhéraðssaksóknara til starfa á skrifstofu héraðssaksóknarans.

11. Dómsmálaráðherra setur reglugerð um starfsemi héraðssaksóknara 
efiiahagsbrota þar á meðal um verkaskiptingu héraðssaksóknara efiiahagsbrota., 
annarra héraðssaksóknara og lögreglustjóra, sbr. 3. mgr. 24. gr.

23. gr.
1. Lögreglustjóra til aðstoðar við meðferð ákæruvalds samkvæmt lögum 

þessum eru aðstoðarlögreglustjórar og Mltrúar sem lögreglustjóri ræður til þeirrra 
starfa. Skulu þeir hafa lokið embættis- eða meistaraprófi í lögfræði.

2. Héraðssaksóknari getur tekið við máli úr hendi lögreglustjóra, sagt fyrir um
meðferð þess á rannsóknarstigi og afgreitt að rannsókn lokinni eða falið öðrum 
lögreglustjóra meðferð þess. -

3. Ríkissaksóknari getur sett almennar reglur þar sem kveðið er á um að 
rannsókn í ákveðnum málum skuli stjómað og framkvæmd af öðrum lögreglustjóra en 
málið heyrði ella undir.

24. gr. <
1. Ríkissaksóknari höfðar sakamál ef brot varðar X. kafla almennra 

hegningarlaga, svo og þau mál önnur þar sem dómsmálaráðherra tekur ákvörðun um 
saksókn, sbr. 2. mgr. 19. gr. Ef sú háttsemi sem um ræðir felur í sér annað eða önnur 
brot höfðar ríkissaksóknari mál vegna þeirra.

2. Héraðssaksóknari höfðar mál sem ríkissaksóknari og lögreglustjórar höfða 
ekki samkvæmt þessum lögum eða reglugerðum settum samkvæmt heimild í þeim.

3. Lögreglustjórar höfða mál vegna sérrefsilagabrota ef refsing samkvæmt 
lögunum getur ekki varðað þyngri refsingu en fangelsi í 2 ár og vegna eftirgreindra 
brota á almennum hegningarlögum nema kveðið sé á um annað í reglugerð sem 
dómsmálaráðherra setur samkvæmt 10. mgr. 22. gr.:

a. brot á 155. - 158. gr.
b. brot á 219. gr. ef brot tengist broti á umferðarlögum og 217. gr. og 1. 

mgr. 218. gr.
c. brot á 231. gr.
d. brot á ákvæðum XXVI. kafla öðrum en 251. og 252. gr.
e. brot á 257., 258., 259. 261., og 263. gr.

4. Lögreglustjóri sem stýrt hefur rannsókn brots höfðar sakamál vegna þess, 
nema ríkissaksóknari eða héraðssaksóknari höfði málið eða annað leiði af reglum um 
vamarþing.

25. gr.
1. í héraði flytur ríkissaksóknari þau mál sem hann höfðar. Haxui getur faiið 

vararíkissaksóknara eða héraðssaksóknara sem hjá honum starfar flutning slíkra mála.
2. í héraði flytur héraðssaksóknari eða aðstoðarhéraðssaksóknari þau mál sem 

héraðssaksóknari höfðar. Héraðssaksóknari getur falið lögreglustjóra flutning máls 
fyrir héraðsdómi. Lögreglustjórar geta falið löglærðum starfsmönnum sínum að flytja 
slíkt mál.

3. Lögreglustjórar annast flutning þeirra mála, sem þeir höfða, fyrir 
héraðsdómi. Þeir geta falið löglærðum starfsmönnum sínum flutning þessara mála. 
Lögreglustjórum er heimilt að fela öðrum lögreglustjórum að sækja þing í máli. 
Forstöðumaður héraðssaksóknara getur ákveðið að héraðssaksóknari taki við 
flutningi máls samkvæmt þessari málsgrein hvenær sem hann telur þess þörf.

4. Ríkissaksóknari sækir mál sem áfrýjað er til Hæstaréttar. Hann getur falið 
vararíkissaksóknara eða héraðssaksóknara að flytja þau mál.

26. gr.
1. Hver sem telst vanhæíur til að taka þátt í meðferð máls eftir reglum II. kafla 

stjómsýslulaga um sérstakt hæfi má ekki sinna starfi ákæranda í málinu.
2. Ákærandi metur sjálfur hvort hann er vanhæfur til að fara með tiltekið mál. 

Telji sakbomingur ákæranda vanhæfan til fara með málið skal ákærandinn leggja 
álitaefnið þegar fyrir þann ákæranda sem honum er næstur og ofar settur. Eigi 
ríkissaksóknari í hlut getur dómsmálaráðherra metið að hann sé ekki vanhæfur. Hafi 
ríkissaksóknara tekið ákvörðun að gefnu tilefiii um að hanns sé ekki vanhæfur til 
meðferðar máls getur dómsmálaráðherra lagt til við forseta íslands að ákvörðun 
ríkissaksaksóknara skuli felld úr gildi. Setur dómsmálaráðhera þá sérstakan 
saksóknara til að fara með málið.

Athugasemdir:
Lögreglan er hluti af ákæmvaldinu og er áþekka skipan ekki að finna í Evrópu nema í 
Danmörku og Noregi. Þar er líklega aldalöng reynsla á því fyrirkomulagi og þess 
vegna er eðlilegt að leitað sé upplýsinga úr reynslubanka þeirra þegar skipan 
ákæruvalds hér er endurskoðuð. Tillaga um þrískiptingu ákæmvaldsins byggist á 
dansk/norskum fyrirmyndum.
Lögreglustjórar hér á landi sinna bæði lögreglustjóm og ákæruvaldi með sama hætti 
og lögreglustjórar í Danmörku og Noregi en hafa verður í huga að hér á landi hafa 
allir lögreglustjórar nema lögreglustjórinn á höfuðborgarsvæðinu önnur óskyld 
viðfangsefni með höndum sem sýslumenn. Að mínum dómi gerir þetta því miður 
skipan ákæmvaldsins óskýrari og veikari heldur en í Danmörku og Noregi.

Um 18. gr. Mikilvægt er að kveðið sé á um það hverjir séu ákærendur og þar með að 
staða þeirra sem ráðnir em ákærendum til aðstoðar, einkum lögreglustjórum, sé 
viðurkennd sem staða ákæranda. Að sjálfsögðu sækja þeir, sem skipaðir em eða 
ráðnir ríkissaksóknara, héraðssaksóknurum og lögreglustjórum til aðstoðar við rekstur 
refsimála fyrir dómstólum, heimildir sínar til húsbænda sinna. Ákærendur em hér 
tilgreindir "opinberir ákærendur" enda mega einstaklingar höfða refsimál, sbr. ákvæði 
í XXV. kafla almennra hegningarlaga nr. 19/1940.
Æskilegt er að stöðuheiti, annað en fulltrúi lögreglustjóra, verði fundið. Stöðuheitið 
lögreglufulltrúi er notað og frátekið hjá lögreglunni þannig að ekki er auðvelt að finna 
þjált stöðuheiti. Vafalaust má venjast stöðuheiti sem þykir óþjált í fyrstu. Stungið 
hefur verið upp á stöðuheitum svo sem lögreglusóknari, lögreglusaksóknari og 
lögregluákærandi fyrir þá fulltrúa lögreglustjóra sem ráðnir eru/verða til þess að 
aðstoða lögreglustjóra við meðferð ákæmvalds.
Tel ekki ástæðu til að tekið verði upp ákvæði þar sem segir að ákærendur taki ekki við 
fyrirmælum frá öðrum stjómvöldum vun meðferðferð ákæruvalds, nema sérstaklega sé 
kveðið á um það í lögum. Það hefur legið ljóst fyrir að ákærendur taka ekki við 
fyrirmælum frá öðrum stjómvöldum og varasamt er að gefa í skyn að unnt sé að 
ákveða með almennum lögum að ákærendur skuli taka við fyrirmælum frá öðrum 
stjómvöldum.

Um 20. gr. Tel ekki ástæðu til að kveða á um að ríkissaksóknari beri ábyrgð á 
ákvörðunum þeirra sem við embætti hans starfa. Að sjálfsögðu eru ákvarðanir sem 
teknar eru af starfsmönnum ríkissaksóknara og kynntar á vegum embættisins yfirleitt 
bindandi fyrir ríkissaksóknara og eru að því leyti á hans ábyrgð. Hefur þetta ekki 
verið álitaefni eða skapað vanda fram að þessu.

Um 21. gr. Tel gildandi ákvæði um aðild að kærumálum heppilegri en þau sem sett 
eru fram í frumvarpinu, sbr. 6. mgr. 25. gr. og 5. gr. 26. gr. frumvarpsins. Eiga 
ákvæði um þetta efni heima í kafla um kærur, sbr. XXX. kafla frumvarpsins. Gæti 
ákvæðið komið inn sem 1. mgr. 193. gr. og verið svohljóðandi:
Aðilar kœrumáls eru annars vegar ákœrandi, sem hefur átt aðild að þeirri 
dómsúrlausn sem kcerð er og hins vegar sakborningur eða annar sá sem kœrð úrlausn 
varðar.

Um 22. gr. Héraðssaksóknarar. Einn almennra héraðssaksóknara verði í fyrirsvari 
starfseminnar en að öðru leyti skulu þeir vera hliðsettir. Hafa ber í huga að 
ríkissaksóknari hefur eftirlit með ákærendum og getur gefið þeim fyrirmæli og 
leiðbeiningar.
Efnahagsbrot. Legg eindregið til að kveðið verði á um að skipa skuli sérstakan 
héraðssaksóknara til að annast meðferð efnahagsbrotamála. Tryggja þarf, hugsanlega 
með breytingu á lögreglulögum, að með héraðssaksóknaranum starfi m.a. 
lögreglumenn. Héraðssaksóknarinn hafi með höndum faglega stjóm og ábyrgð á 
rannsóknum sem lögreglumenn framkvæma. Jafriframt er afar mikilvægt að sú mikla 
þekking og reynsla í rannsóknum efnahagsbrota sem er til staðar í efnahagsbrotadeild 
ríkislögreglustjórans, byggð upp á löngum tíma, nýtist í nýju skipulagi.

Um 23. gr. í frumvarpið vantar umfjöllun um aðstoðarfólk lögreglustjóra. Röð 
lagagreina, sbr. frumvarpið, raskast en jafiiast með 24. gr., enda þar slegið saman efrii
23. og 24. gr. frumvarpsins.

Um 24. gr., sbr. 23. gr. frumvarpsins Ég nálgast verkefhaskiptinguna með nokkuð 
öðrum hætti en gert er í frumvarpinu. Tiltekið er vegna hverra brota lögreglustjórar 
hafa málshöfðunarheimild en héraðssaksóknarar höfða önnur mál nema þau sem 
ríkissaksóknari höfðar. Gert er ráð fyrir að í reglugerð verði m.a. kveðið á um hvaða 
brot flokkist sem efiiahagsbrot. Hafa ber í huga í þessu sambandi að héraðssaksóknari 
getur falið lögreglustjóra flutning máls fyrir héraðsdómi.
Bendi á að gert er ráð fyrir að héraðssaksóknarar höfði öll mál vegna manndrápa af 
gáleysi.

Um 25. gr. Tel ekki ástæðu til að heimild til að fela lögmönnum flutning mála í nafhi 
ákæruvaldsins verði viðhaldið.

Um 26. gr. VanhœJL Eins og fyrr segir er lögreglan hluti af ákæruvaldinu. Hjá 
lögreglunni eru það fyrst og fremst lögreglustjóri og löglærðir starfsmenn hans sem 
sinna verkefiium sem til ákæruvaldsins heyra. Þeear lögreelustióri stvrir rannsókn 
máls er hann fvrst oe fremst að sinna hlutverki ákæranda. Ef hann er vanhæfur til að 
höfða mál á grundvelli rannsóknar sem fram fer er hann að sjálfsögðu vanhæfur til að 
stýra rannsókninni.
Um framkvæmd rannsóknar eða vanhæfi lögreglustjóra eða annarra til að fara með 
rannsókn refsimáls á ekki að fjalla í lögreglulögum, eins og ráðgert er samkvæmt 26. 
gr. frumvarpsins, heldur í lögum um meðferð refsimála.

